
REGULAMENTO DE FUNCIONAMENTO INTERNO DO CONSELLO MUNICIPAL DE
COOPERACION E SOLIDARIEDADE

EXPOSICION DE MOTIVOS

A participacion cidada é un dos piares sobre os que se asenta a idea de democracia e tamén &, un
dos medios a través dos cales a cidadania xulga a accién dos seus gobernos. Supén recofiecer a pluralidade
de pensamentos, opinions e visions dos asuntos e contrible ao desenvolvemento social, 4 construcién do
capital social, ao fomento da corresponsabilidade e & mellora da calidade dos servizos publicos. As vantaxes
e beneficios que comporta a participacién cidada na toma de decision, fanse mais evidentes no eido local,
onde as organizacidns sociais, os grupos locais, as familias, a cidadania en definitiva, tefien o dereito e o
deber de esixir que se tefian en conta e se debatan as sias demandas, criticas e propostas.

A Carta Europea de Autonomia Local feita en Estrasburgo o 15 de outubro de 1985, no seu
predmbulo considera que o dereito da cidadania a participar na xestidon dos asuntos publicos forma parte
dos principios democraticos comuns a todos os membros do Consello de Europa, entendendo que a
autonomia local supdn o dereito e a capacidade efectiva das Entidades Locais para ordenar e xestionar
unha parte importante dos asuntos publicos no marco da lei, baixo a sua responsabilidade e en beneficio
dos seus habitantes.

Neste senso a Constitucidn, no titulo preliminar, establece o dereito da cidadania a participar na
vida politica, econdmica, cultural e social (artigo 9.2) aludindo 4 obriga dos poderes publicos de promover
as condiciéns para a participacién libre e eficaz da cidadania no desenvolvemento politico, social,
econdémico e cultural.

A participacion cidada a través de consellos consultivos vén prevista no artigo 71 da Lei 5/1997 de
22 de xullo, da Administracién Local de Galicia, os artigos 1 e 69 da Lei 7/1985 Reguladora das Bases do
Réxime Local e os artigos 130 e 131 do Regulamento 2568/1986 de 28 de novembro de Organizacion,
Funcionamento e Réxime Xuridico das Entidades Locais; tamén esta recollida no artigo 29 do Regulamento
de Participacion Cidada do Concello de Santiago aprobado por acordo plenario do 4 de decembro de 1998.
Por outra banda o artigo 20 da Lei 23/1998 de 7 xullo de Cooperacidon Internacional para o

desenvolvemento tamén prevé a participacion municipal neste ambito.

O obxectivo desta iniciativa é a creaciéon do drgano consultivo de participacién cidada para a
andlise, asesoramento e seguimento das acciéns en materia de cooperacidén internacional ao
desenvolvemento asi como de integracién social e comunitaria, nomeadamente dando resposta as
necesidades e demandas do fendmeno migratorio, sendo o municipio o ambito territorial onde as mesmas
se concretan en primeira instancia.

A convocatoria polo Concello de Santiago de Compostela no ano 2017 das primeiras axudas de
cooperacion ao desenvolvemento, das que se pretende que tefan continuidade, fai ainda mais necesaria a
existencia deste 6rgano para achegar cofiecementos e experiencia e posibilitar a realizacion con éxito
doutras accidons neste ambito co apoio dos actores que levan a cabo actividades relacionadas coa
cooperacion internacional.

A integracion da poboacion migrante require a mobilizacion de multiples recursos como multiples
son os aspectos que atinxe este labor: primeira acollida, vivenda, emprego, saude, educacion, servizos
sociais... Identificalos e utilizalos de forma eficiente é fundamental para lograr o obxectivo da integraciéon e
evitar a marxinacién. Neste senso contar con aqueles que estan en contacto con esta problematica e poden
achegar non so experiencia, sendn consello e alternativas de actuacion para conseguir a activacidn eficiente

dos recursos dispoiiibles, é un dos motivos fundamentais para a creacién deste érgano de participacion.

Regulamento do Consello Municipal de Cooperacion e Solidariedade do Concello de Santiago de

Compostela

Artigo 1. Natureza

O Consello Municipal de Cooperacidn e Solidariedade é un érgano colexiado de participacién da
cidadania para a consulta, asesoramento e seguimento das acciéns en materia de cooperacién para o
desenvolvemento, educacién para a cidadania global e accion humanitaria, deste Concello de Santiago de

Compostela.

O Consello Municipal de Cooperacién e Solidariedade créase con base nas previsiéns que sobre a
participacidon cidada nos asuntos municipais, dispofien o artigo 71 da Lei de 5/97 do 22 de xullo da
administracién local de Galicia, os artigos 1 e 69 da Lei reguladora das Bases de Réxime Local e na restante
normativa de ambito estatal e local, nomeadamente no Regulamento de Participacion Cidada do Concello
de Santiago de Compostela sen prexuizo do exercicio das facultades de decision dos érganos

representativos regulados por lei.

Os estudos, propostas e informes emitidos polo Consello son de caracter informativo e con fins
consultivos, non vinculantes. En consecuencia, configirase como un érgano permanente de participacion,

asesoramento, consulta, proposta, informacién, comunicacién e debate.

Artigo 2. Ambito de actuacién

O ambito de actuacién do Consello Municipal de Cooperacién e Solidariedade é coincidente cos
limites e competencias municipais e sempre referido a temas de cooperacion e solidariedade internacional.
Non obstante, este Consello procurard a coordinacién e colaboracidon con outros concellos e outras
entidades, publicas e privadas, que transcendan o ambito municipal co fin de procurar informacidn, realizar

propostas ou trasladar solicitudes, naqueles casos que poidan incidir nas actuacidns deste Consello.

Artigo 3. Funcidns do Consello Municipal de Cooperacion e Solidariedade

Son funcidns deste Consello a representacion e canalizacion da participacion comunitaria -en temas
de cooperacion para o desenvolvemento, educacién para a cidadania global e accion humanitaria do
Concello de Santiago de Compostela- dun sector dos colectivos ou organizacidns sociais da cidade de
Santiago relacionados cos asuntos que son competencia deste Consello; asi como tamén o asesoramento e
a elaboracion de propostas de actuaciéon en materia de cooperacion e solidariedade internacional e o seu

seguimento.

As competencias do Consello de Cooperacién e Solidariedade son:

1. Establecer as suas propias lifias xerais da actuacién do mesmo.

2. Conecer e colaborar na elaboracién de convocatorias de subvencions, plans e estratexias de
cooperacion, ditames, propostas de actuacion sobre canles de informacion entre o Consello e a

sociedade composteld asi como emitir informes a proposta dos mesmos.

3. Promover a realizacién de informes de avaliacidon das actuacidons anuais do Consello, asi como das

comisidns de traballo que se podan constituir.

4. Participar no desenvolvemento, execucién, seguimento e avaliacion dos programas, estratexias ou
plans municipais de cooperacion para o desenvolvemento, educacidn para a cidadania global e accidn

humanitaria..

5. Canalizar e valorar cantas iniciativas e suxestions permitan desenvolver un proceso participativo da
vecifanza nas actuaciéns municipais de cooperacion para o desenvolvemento, educacién para a

cidadania global e accién humanitaria.
6. Recompilar canta informacion sexa necesaria para o cumprimento das anteditas funciéns.

7. Favorecer a coordinacion e complementariedade entre os diferentes axentes de cooperacién que
operan no ambito municipal, tanto institucidns publicas e privadas como organizacidns e entidades de

cooperacion e desenvolvemento

8. Incorporar ao Concello e 4 cidadania de Santiago de Compostela os obxectivos da Axenda 2030 para o

desenvolvemento sustentable adoptada pola Asemblea Xeral da ONU o 25 de setembro de 2015.

Artigo 4. Composicion

O Consello Municipal de Cooperacion e Solidariedade estard formado polos seguintes érganos:

Presidencia, Vicepresidencia, Vogalias e Secretaria.

Presidencia:

e Titular da Alcaldia ou da Concelleria en quen delegue.

Vicepresidencia:

e A persoa titular da area de goberno que sexa competente en materia de cooperacion e

solidariedade, delegada ao efecto pola Alcaldia.

Vogais:

1. Unha persoa representante de cada un dos grupos municipais integrantes da Corporacion.

2. Unha persoa representante das asociacions vecifiais representadas no consello de relacions
vecifais.

3. Cinco representantes das organizacions non gobernamentais para o desenvolvemento
radicadas en Santiago ou que demostren ter realizado actividades en Santiago, propostas pola
Coordinadora Galega de Organizacions non Gobernamentais para o Desenvolvemento ou pola
entidade que a suceda.

4, Duas persoas expertas de recofiecido prestixio, designadas pola Presidencia do Consello por
proposta da maioria cualificada dos membros deste Consello.

5. Unha persoa representante da Direccién Xeral de Relacidns Exteriores da Xunta de Galicia.

6. Unha persoa representante de Consello Econdmico e Social do Concello de Santiago de
Compostela.

7. Unha persoa representante do Foro Civico de Santiago de Compostela.

8. Unha persoa representante do Servizo de Participacion e Integracion Universitaria da

Universidade de Santiago de Compostela.

9. Unha persoa representante do Fondo Galego de Cooperacién e Solidariedade.
10. Unha persoa representante do Foro Galego de Inmigracion.

Secretaria:
11. Titular da Secretaria municipal ou persoa en quen delegue.

Asi mesmo, para funciéns de asesoramento, a Presidencia podera invitar as sesiéns do Consello a

calquera persoa experta, organizacion ou entidade que resulte de interese para os temas tratados.

Artigo 5. Funcions das persoas membros.

Son funcidns das persoas membros:

1
2
3.
4

o

Proponier asuntos a incluir na orde do dia das sesidns.

Participar nos debates das sesidns.

Formular propostas en relacién cos asuntos fixados na orde do dia.

Exercer o seu dereito ao voto e formularen votos particulares, asi como expresar o sentido do seu voto
e os motivos que o xustifican.

Formular iniciativas, preguntas e suxestions.

Obter a informacidn precisa para cumprir as funcidns asignadas.

Respectar a confidencialidade da informaciéon que adquira pola sta condicién de membro do Consello,
ainda con posterioridade ao seu cesamento.

Cantas outras funcions sexan inherentes a stia condicion.

As persoas membros do Consello non poderdn atribuirse as funcidns de representacidn asignadas a

este, salvo que expresamente se lles outorgasen por acordo validamente adoptado, para cada caso

concreto, polo propio érgano.

En casos de ausencia ou de enfermidade, e en xeral cando concorra unha causa xustificada, as persoas

membros do Consello seran substituidas polas slas suplentes, se as houbese. As asociaciéns cidadas e
organizacidns de cooperacién poderdn substituir as persoas que as representan por outras, acreditandoo
ante a Secretaria do Consello, que dara traslado ao Pleno deste drgano.

No nomeamento das persoas membros terase en conta o establecido no artigo 16 da Lei organica
3/2007, de 22 de marzo, para a igualdade efectiva de mulleres e homes, procurando atender ao principio
de presenza equilibrada entre ambos os sexos na sUa composicion. Tamén se atendera ao previsto no
Decreto lexislativo 2/2015 de 12 de febreiro, polo que se aproba o texto refundido das disposicions legais
da Comunidade Auténoma de Galicia en materia de igualdade. Neste senso, &4 hora de propor dous
representantes, sempre seran unha muller e un home, ou viceversa. E igualmente para o caso das persoas
propostas como suplentes.

No caso de que un membro do Consello Municipal de Cooperacidn e Solidariedade falte a tres sesiéns

ordinarias sen xustificacidn, proporase a sua substitucién no Consello.

Artigo 6. Da Presidencia.

A Alcaldia do Concello de Santiago de Compostela presidird o Consello Municipal de Cooperacion e
Solidariedade, podendo delegar dita presidencia na persoa titular da Area de Goberno Municipal

competente en materia de cooperacion e solidariedade.

Son funcions da Presidencia:

1. Representar o Consello.

2. Acordar a convocatoria, fixar a orde do dia, presidir e moderar as sesions ordinarias e extraordinarias
do Consello Municipal de Cooperacion e Solidariedade e das comisidons permanentes, se houbera.

Velar polo cumprimento dos acordos do Consello e as sias normas de funcionamento.

Someter iniciativas e propostas 4 consideracion do Consello.

Dar o seu visto e prace as actas e as certificacidons dos acordos do Pleno e da Comisidon Permanente.

o v o~ w

Dirimir co seu voto os empates para os efectos de adoptar acordos.

Artigo 7. Da Vicepresidencia.

A Vicepresidencia corresponderad a persoa titular da Area de Goberno que sexa competente en
materia de cooperacion e solidariedade. A persoa que ostente a Vicepresidencia, asumira a Presidencia en

caso de vacante, ausencia ou enfermidade.

Artigo 8. Da Secretaria

Actuard como titular da Secretaria, con voz e sen voto, a persoa titular da Secretaria Municipal ou

persoa en quen delegue.

Son funcidns da Secretaria:

1. Realizar as tarefas administrativas do Consello.

2. Preparar a documentacién necesaria das sesions e cursar a proposta de orde do dia das mesmas.

3. Asistir as sesidns, con voz pero sen voto elaborando as suas actas, autorizalas coa sua sinatura e o
visto e prace da Presidencia e dar o curso correspondente aos acordos que se adopten.

4. Expedir, co visto e prace da Presidencia, certificaciéns sobre actos e acordos do Consello.

5. Levar de forma actualizada o rexistro de membros e representantes dos distintos érganos, asi como
as altas e baixas.

6. As demais que lle sexan encomendadas pola Presidencia do Consello.

No caso de ausencia, vacante ou enfermidade da persoa titular da Secretaria do Consello Municipal de
Cooperacion e Solidariedade serd substituida no exercicio das suas funciéns pola persoa que vefa

designada como suplente.

Artigo 9. Comisidns de traballo

1. As comisidns de traballo son grupos cuxa finalidade é elaborar informes e propostas asi como
desenvolver, baixo a supervision do Consello, os proxectos ou programas que o Consello lles
encomende nas materias propias da sia competencia.

2. O Consello podera crear, con caracter temporal ou permanente, as comisiéns de traballo que considere

oportunas. O acordo de creacién determinara o seu cometido e organizacién interna.

3. Estardn integradas por, polo menos, catro membros do Consello e poderan asemade formar parte delas
outras persoas designadas por estes. Un dos integrantes da Comisidn, que a sUa vez sexa membro do
Consello, exercera a sua coordinacion e fara a interlocucién co Consello.

4. No suposto de que tefian caracter permanente, no acordo de creacion, poderan fixarse os prazos nos

que se procedera a renovacion periddica dos seus membros.

Artigo 10. Xuntanzas e acordos

1. Asreuniéns do Consello poderan ser ordinarias e extraordinarias.

2. 0O réxime de xuntanzas do Consello serd semestral para as asembleas ordinarias, e para as de caracter
extraordinario cantas veces o convoque a Presidencia, por propia iniciativa ou por solicitude dun terzo
dos compofientes. As suas deliberacidns seran abertas a calquera cidaddn que desexe asistir, sen voz
nin voto.

3. O Consello poderd acordar a invitacion 4s suas sesidéns, con voz pero sen voto, a asociacions,
organismos ou persoas expertas relacionadas con algun asunto dos incluidos na orde do dia.

4. Os acordos do Consello Municipal de Cooperacidn e Solidariedade seran adoptados por maioria simple.

5. Para a vdélida constitucién das sesiéns do Consello requirirase, en primeira convocatoria, a presenza de,
polo menos, a metade das persoas membros mais a Presidencia e a Secretaria, titulares ou suplentes.
En segunda convocatoria sera suficiente a asistencia dun terzo das persoas membros, titulares ou
suplentes, mais a Presidencia e a Secretaria ou as suUas substitucidons legais. Para a segunda

convocatoria bastara o transcurso de media hora dende a primeira convocatoria.

Artigo 11. Convocatoria das reunions

1. A convocatoria das sesidns debera comunicarse a cada unha das persoas membros do Consello, e ser
recibida cunha antelacion minima de 7 dias no caso de sesions ordinarias e de 2 dias no caso de sesions
extraordinarias. A informacion sobre os temas que figuren na orde do dia estarad & disposicion dos

membros en igual prazo. Os membros do Consello Municipal de Cooperacién e Solidariedade, poderan

engadir o que consideren & orde do dia das suas xuntanzas ata 3 dias despois de recibir a proposta da
Presidencia da orde do dia.

2. A comunicacién das convocatorias corresponde a Secretaria e contera a orde do dia das reunions.

Artigo 12. Duracion do mandato

1. As representaciéns dos grupos municipais integrantes da Corporacidon posuirdn a sua condicion
mentres perdure o mandato da Corporacién Local na que se produza o seu nomeamento, sen prexuizo
de que se poida postular o seu cesamento en calquera momento e o nomeamento dunha persoa
substituta para o tempo que reste de mandato.

2. O resto das vogalias exerceran tal condicién durante un periodo de catro anos, sen prexuizo da sUa
posible continuidade e de que as organizacidéns e organismos correspondentes poidan propor a sua

substitucion en calquera momento para o tempo que reste de mandato.

Artigo 13. Sede

A sede e o lugar de reunién do Consello Municipal de Cooperacion e Solidariedade serd a sede da
Concellaria de Politicas Sociais, Diversidade e Saude, Rua Isaac Diaz Pardo 2-4, ou o lugar que en cada caso

designe a presidencia na convocatoria.
Disposicion final tGnica- Entrada en vigor
O presente regulamento entrara en vigor unha vez publicado o seu texto integro no Boletin

Oficial da Provincia (ou diario oficial que corresponda) e logo de transcorrido o prazo previsto no
artigo 65.2 da Lei 7/1985, do 2 de abril, Reguladora das Bases do Réxime Local.

